
	   ОБЩЕСТВЕННОЕ ОБЪЕДИНЕНИЕ

«КАЗАХСТАНСКИЙ ОТРАСЛЕВОЙ ПРОФЕССИОНАЛЬНЫЙ СОЮЗ РАБОТНИКОВ ОБРАЗОВАНИЯ И НАУКИ»


           АТҚАРУ КОМИТЕТІ                                                   ИСПОЛНИТЕЛЬНЫЙ  КОМИТЕТ
                                                        ҚАУЛЫ      ПОСТАНОВЛЕНИЕ
10.04.2015  ж.                                                                                                     № 3  т. 1  
2014 жылғы Қазақстандық салалық білім және 

ғылым қызметкерлерінің кәсіподағындағы кәсіподақ 

мүшелігі және кәсіподақ органдары туралы статистикалық 

есептің қорытындысы жөнінде 
Қазақстандық салалық білім және ғылым қызметкерлері кәсіподағының Атқару комитеті

ҚАУЛЫ ЕТЕДІ:

1. 2014 жылғы Қазақстандық салалық білім және ғылым қызметкерлерінің кәсіподағындағы кәсіподақ мүшелігі және кәсіподақ органдары туралы статистикалық есептің негізгі көрсеткіштері туралы ақпарат және осы мәселе бойынша түсінік хат мәліметке алынсын (тіркеледі).

2. Салалық кәсіподақтың мүшелік ұйымдарына:

- барлық кәсіподақ ұйымдарындағы кәсіподақ мүшелігінің жағдайын жан-жақты талдау, кәсіптік одаққа сала қызметкерлерін тарту, қызметкерлердің еңбек және әлеуметтік-экономикалық құқықтары мен мүдделерін қорғау бойынша жұмысты күшейту негізінде бастауыш кәсіподақ ұйымдарын құру жөнінде қосымша шаралар дайындау және жүзеге асыру, ұжымдық шарттарды бірлесіп жасауға, оларға кәсіподақ мүшелері үшін қосымша қызметтер мен кепілдіктерді енгізуге қол жеткізу;

- ҚР-ның «Кәсіптік одақтар туралы» жаңа Заңының және Жарғының ережелеріне сәйкес, Кәсіподақтың бірлігін нығайту мен біріктіру мақсатында байланыстарды қалпына келтіру және қазіргі уақытта әр түрлі себептермен жеке қызмет етіп және мүшелік ұйымдардың құрылымына кірмейтін ұйымдарды Қазақстандық салалық кәсіподақтың құрамына тарту мәселелерін қарау; 

- салалық кәсіподақтағы жастар саясатының аясында кәсіподаққа жастарды, әсіресе студенттерді тарту жөніндегі мақсатты бағытталған жұмысты жалғастыру, олардың барлық деңгейдегі кәсіподақ органдарында өсуін қамтамасыз ету, жастардың нақты әлеуметтік мәселелерін шешу, кәсіподақ ұйымдарының құрамындағы олардың мүшелігінің төмендеу себептерін анықтау, кәсіподақ мүшелігіндегі олардың нақты есебін реттеу; 

3. Облыстық, аумақтық ұйымдар салалық кәсіподаққа сенімді және сапалы статистикалық есептер мен оларға дәлелді түсініктемелер дайындау және ұсыну қажеттілігіне назар аударсын. Салалық кәсіподақтың аппараты мүшелік ұйымдармен бірге кәсіподақ мүшелігі мен кәсіподақ органдары туралы статистикалық есеп беру және талдау мәселелері жөнінде кәсіподақ органдарының қызметкерлерімен тәжірибелік семинарлар өткізуді ұйымдастырсын. 

4. Барлық деңгейдегі кәсіподақ ұйымдары кәсіподақ мүшелерін есепке алуды қатаң түрде Кәсіподақтың Атқару комитетінің 2014 жылдың 14-қарашасындағы Қаулысымен бекітілген «Қазақстандық салалық білім және ғылым қызметкерлерінің кәсіптік одағы» ҚБ-гі кәсіподақ құжаттарын ресімдеу және кәсіподақ мүшелерін есепке алу тәртібі жөніндегі Нұсқаулықтың талаптарына сәйкес қамтамасыз етсін.

5. «Парасат» кәсіподағының (төрағасы Д.Ж.Жанатаев) статистикалық есепті дайындау және кәсіподақ мүшелерін есепке алу жөніндегі қанағаттанарлықсыз жұмысы аталып, кәсіподаққа 2015 жылы барлық кәсіподақ ұйымдарында мүшелерді салыстырып тексеріп, кәсіподақ мүшелерін есепке алуды тәртіпке келтіру ұсынылсын. 

6. Осы қаулының орындалуын бақылау білім және ғылым қызметкерлерінің салалық кәсіподағы төрайымының орынбасары А.М.Мұқашеваға жүктелсін. 

Төрайым

